
tarappe bokte. D ieđetusak m aksek 5 øra rana.__________________

2be iakkodak.

Okta rafhalas

Saraek læk alo rakistam  rafhe. 
Si æi læk nuftgo raaitga æra nationa 
duolvadam sin bæggeraæsek ja nama- 
sek goaves varragolgatusaiguiin. Dam- 
diti berrep mi iæk ilolagak, dainago 
mi læp okta mailme rafhalem us olb- 
muin.

Æ nas olmusslajain læi bakken- 
aige okta æppeibmel, gæsa s$i rokka- 
dalle addet sigjidi vuoito soađest. Đat 
læi sin soatte-ibmel. Samin i læk ve- 
la bakkenlas aigege læmas soatteib- 
mel, dainago si æi soattam. Gal đat 
satasi mai læt nuft, atte samek lifci 
oggom stuoreb famo, jos si lifci lika 
vissalet cajetam miekkeavjo go manga 
æra olmusnale. Mutto min adđijum e 
mielde læ dat buoreb, atte olmus gil- 
la, go dat, atte olmus dakka bahast.

Jordanes, muttoin boares italia- 
las historiacalle, gutte eli dam guđad 
jakkecuođe maijrjel Kristus riegadæ- 
me, calla sarni birra ja  duođasta, atte 
si læk rafhalagak. Son calla: »Dave- 
buin orrok dak rafhalas sabmelagak, 
gæk læk rafhalæbbo go dak æra as- 
sek Skanđinaviast.«

N uft calla son sami birra dam 
aige, go si legje bakkenak.

Min aige jukkujuvvu juokke ja- 
g e  addaidagak (Nobel rafhepræmie) 
sigjidi, guđek læk barggam ænemusat 
oaggot rafhe olm usslajai gaski ja  oag- 
got sođid uccut. Migjidi bođi dal ai- 
cakætta dat jurda, atte i dat đaiđasi 
læt nu aibas boastot, jos dat rafhe- 
præmie ovta jage addujuvvuäi sami 
nationi, guđek alo læk sardnedam  raf- 
he sin mænođusasek bokte, guđek alo 
læk rakistam  rafhe, ja guđek rafhe

rakistæm e bokte davja læk äaddam 
gillat maidai.

Dam ođđajage algost girddeteg- 
je telegramak dam saga mailme miet- 
ta, atte Port A rtur læi boattam japa- 
nalagai halddoi., Ruosak legje ferttim 
vuollai addet, Port A rtur læi bagjei 
jakkebæle birastattujuvvum . Ruosak 
dussadegje jecasek soatteskipaid, pcak 
iegje Port Artur havnast, ouddalgo si 
vuollai adde. Dak skipak legje vaha- 
gattujuvvum  daihe cuvkijuvvum  japa- 
nalagai kanovnai oudast. Mutto aina- 
sek dak skipak boattet japanalagai 
lialddoi, dussadegje ruosak daid. Port 
A rtur soaldatak legje vaibbam , ja sist 
vaiiu soattebierggasak. Damditi fert- 
tijegje si vuollai addet. Port A rtur 
kom m andanta general Støssel i dattom 
velage vuoiiai addet, dainago son læi 
loppedam Ruosa kæisari, atte son i 
adde goassege vuollai; mutto su gene- 
ralak sardnotegje su dam dakkat. Ja 
mælgađ uccau avkke lifci dat lannaš 
ruosaidi soattat gukkeb.

Siettatusgirje vuollai cailujuvvui 
2be januar. Ruosa officerak ja  am- 
matolbmak oggo love ruoktot maccat 
Ruosariki, go si loppedegje, atte si æi 
saten æmbo boađe soattai. Port A rtur 
soaldatak dolvvujuvvujegje fanggan 
Japani. Japanalagak galggek diksot 
daid buoccid ja havvadattujuvvum  
soaldatid, mak læk Port Arturest, ja 
muittaluvvu, atte japanala§ doaktarak 
diksok fuolalagat ruo§a havvaduvvum  
soaldatid.

200 japanalaâ soaldatak, mak 
gaddujuvvujegje gaccam soađest, gav-

nujegje Port Arturest. Si iegje vald- 
dujuvvum  ruosain fanggan.

Japanalas generala N o g i ,  gutte 
kom m anderi dam soattevæga, mi bir- 
rastatti ja valdi Port Artur, læ boaras- 
muvvam ja  ruoidnam .

Mutto rafhe gal daiđa vela læt 
gukken. Japanalagak æi hæite soat- 
tam est dal, ouddalgo ruossa maksa 
Japani 18000 miljon kruvna dam va- 
hag oudast, maid Japan  loe giliain 
dam soađest.

Japanalagak læk massam cluSse 
Port A rtur soađest 50,000 —- vitta lo- 
gv dilhat —- soaldata.

Moft dal dast marjijel m anna 
dam soađest, i læk buorre diettet. i  
gullu mikkege dam birra, atte ruossa 
hæitta soattamest. Goabbasag;ak sad- 
diba æmbo ja æmbo soaldati soattatn- 
baikkai. Mutto gal dat satta saddat 
nuft, atte garrasæbbo soatte i sadda 
ouddal giđa. M ansjuriast læ dalvve 
garas ja coaskes, ja đat hette 
olbmaid.

Dat ođđa soatteflaatta, 
ruossa dast cakcat saddi Asiai, 
gal jure maccat ruoktot, dainago sist 
i læk sateu æmbo dat buorre soatte- 
skipaihavna Port Arturest. Ja  dat læ 
ballamest, atte jos dat flaatta galgga 
soattat japanalas soatteskipaiguim, de 
đat gal vuoittatálla. Japanalagak rak- 
kanegje dal valddet dam flaata vuos- 
tai.

Ruosain læ gal vela okta havna 
davebuin; mutto i dat læt nu vuogas 
sajest. Dam havna nam m a læ Wla- 
divostock. Dobbe gaccek si dal divu- 
det ladne ja garvvek buok soattam 
laje.

soatte-

maid
fertte

1310 m iljon kruvna ovta ja g est.
Soatte Nuortta-Asiast læ mælgađ 

divrras RuoSariki. 23ad november



ragjai læ ruosa statakassa olguslok- 
kam lagabulđi 857 m iljon kruvna 
soattam olgusgollatusaidi. Go 14ad 
februar joavdda, de læ soatte bistam 
ovta jage, ja  soatte sadda jagest 
m akset Ruosariki 1310 miljon kruvna 
I dat læk imas, atte olbmuk RuoSari- 
kast nimmoresgottetge. Telegram m a 
muittala, atte sikke R uosarikast ja  
Polenest, mi gulla Ruosariki, læ stuib- 
me ja  vuostahagolaivuotta vuordda- 
gasast.

B ism a Bøckman
Tromsast occa dal aldsis Troandem 
bisma am mata, mi dal læ luovus maq- 
i]el bisma Skaar jabm en.

Prins Gustav Adolf
ja Alica Roosevelt.

Avisak Engelandast ja  Frankari- 
kast m uittaiek dal, atte Gustav Adolf, 
kronprinsa boarasemus barđue, galgga 
naittalet Amerika præsidenta nieiđaiu, 
eæn nam m a læ Alice.

Togo akka.
Dat bæggalmas japanaiaS admi- 

rala (mærra soattehærra) Togo læ 
naittalam  ovtain nissonin, gæn olmus 
maidai fertte imastallat. D allanaga 
go soatte alggi, vuvddi Togo akka 
buok su cirjaides, ja  i celiam sattan 
dam lakai go ouddal. Sou vuvdi 
maidai su vavnost, rnaina son oucldal 
lavvi vuogjet, ja dal o idnu  son vage 
m annainen Tokiost. Buok, maid son 
dam lakai læ sæstam, læ son addam 
claidi liavvađuvvum  soaldatidi.

O lnm s, gæ st læ  okta oaivve
ja  guokte rubma§a.

Genfa gavpugest Schweitzast æl- 
la dal okta olmai, gæst læk guokte 
rubm as, mak læva oktiovtastattujuv- 
vum rađde buotta. Goabba§ak rub- 
masak læva ollasa, dušse oaivve vail- 
lo nubbest. Dam olbma nam m a læ 
Jean Lebera, ja son læ muđoi gievra 
ja  đærvas. Sust læ stuoreb borram- 
hallo go æra olbmuin.

Gutta mana bulle.
Nubbe juovllabæiv’ ija buli 

R uotarikast ovta barggo-olbma viste, 
ja  gutta m ana dusse. D at læi okta 
avisa, mi cakkani ja  læi as§en dam 
dollavahagi.

D ifterit (coddadavdda)
galgga maidai læt Porsangost, muitta- 
la okta Tromsa blađđe.

Skuvladirektøra
Finm arko am tast læ buktam  ouddan 
dam arvvalusa, atte same- ja  suoma- 
giella i sattan oappatuvvu Tromsa 
seminariest. Dam ragjai læ læmas 
nuft, atte 6 sem inarista 0330 friaplas- 
sa Tromsa seminarest, go si bargge 
oappat samegiela daina jag in , go si 
læk seminariest. Troinsa bisma ja 
Tromsa sem inare læk vuostalasta'm 
clam skuvladirektøra arvvalusa.

S011 suoladi golle.
Muttom sagførar Am erikast læ 

đal arristerijuvvum . Son raigadi gol- 
leruđaid, ja  valdi golle. Raigid cievdi 
son messegin. Son læ jes dal dovda- 
stam, atte son lavvi bodnjat 12 raige 
guđege gollerutti, valddet golle olgus, 
suđđadet dam ja vuovddet. Dam bar- 
gai son golbma jage, ouddalgo son 
bođi bajas, ja  billedi jecas m uittalusa 
mielcle laa-abuidi 1000 golleruđa.

pasek sin, guđek vis§ek illastet dam 
havskes boares olbma.

Missonærak sorbmij uvvu 111 
Ny Gineast.

Ny Ginea læ okta stuora suolo 
davabæld’ Australia. Dobbe læ kat- 
holikalas m isionærak sardneđam  bake- 
ni gaskast. M uittaluvvu dal, atte 9 
daina nńssonærain sorbm ijuvvujegje 
æska laje bakkenin dobbe.

Ny Yorka gavpugest
Amerikást læ okta fabrikka, gost rak- 
kaduvvujek æppeibmel govak, mak 
saddijuvvujek bakkenrikaidi. Dat 
galgga læt fabrikka stuora sisaboat- 
ton; dastgo duliati mielcle rakađuvvu- 
jek dam fabrikkast bakkenidi æppeib- 
melak, muttomak haibbes liaddai, ja 
muttomak divrrasæbbo. Amerika »kris- 
tala3ak« saddijek bakkenidi sikke 
missonæraid ja æppeibmelid. Sin oa- 
røedovddo i oro caggastæme sin dam 
đakkat.

Ræsgovuouast
Alatægjost cuvkkijegje bahagurenes 
nuorak æska laje oudalas skuvllaolb- 
ma Nuthe viesost gosi buok, mi dob- 
be gavdnui. Dat læi fastes mænno- 
dæbme. N uth læ 70 jag e  arvo boa- 
res. Son læ okta rafhala§ olmai. Mi 
dovddap su, ja  mi læk m anga gærde 
læmas su sidast, gost mi alo læk 
vuostaivalđđujuvvum  usteblasvuođain. 
Su lutte golai mist alo aigge jottelet. 
Son læi sardnai, ja  alo læi sust juo- 
g a  suottas muittalus. Mi gittep su 
buok havskes boddoi oudast ja  hæp-

Divrras liægjaækked.
(Sisasaddijuvvum).

Ođđabæive ækked dollujuvvujeg- 
je hæjak Lævnjast. Dalle legje ollo 
olbinuk boattam dasa borrat ja  juk- 
kat dam hægjavissui.

Fakkistaga suc>laduvvujegje ru- 
đak muttom gæinobarggest guokta 
cuocte kruvna. Son gaclcli m uttom olb- 
ma ala ja  ransaki dam, m utto i gavd- 
nain maidege dam olbrna duokken, ja  
fertti vela makset 20 kruvna dam 
olbmai, gæn ransakim  læi. X .

12000 kruvna
læ stuorađigge mærredam, atte stata 
maksa dam vahag oudast, maid fales- 
fabrika æigadak gillajegje MehavnasL

lluo§arika
galgga lcet massam soađest dam 0  
manost 125400 olbma.

Ædnam alde
assek dal 525 miljon kristalaga, 823. 
iniljon bakkena, 11 m iljon judalaga 
ja  172 miljon m uham edanalaga, okti- 
buok 1545 miljon olb.mu.

Dam maijeiims
jage læi dai olbmui lokko, guđek læk 
erit vagjolam Am erikast 9000 æmbo,. 
go dai lokko, guđek læk Amerika 
sisa vagjolam.

Port A rturest
legje ruo§ast, go soatte alggi, 35000 
soaldata. Daina læ 11000 gaccatn 
soađest ja  16000 havvacluvvam ja 
buoccamen.

Uujarga skuvlastivra
læ valljim Isak Mikal Saba oapatæg- 
jen U njarggi dam ouddaia§ oapatægje 
Jakobsen sagjai, gi jam i ouđeb cavca. 
Skuvlladirektøra viggai vuostalastet 
dain valljima. Son ogodi Bruflot oa- 
patæ gjen Unjarggi. Brufloŧ læ oapa- 
tægjen Galtenest.

Isak Mikal Saba læ riegadam  
15ad november 1875. Son læ Unjar- 
ga papagieldast erit. 1898 valdi son 
oapatægje-eksamen Tronrsa seminari- 
est. 1900 læi son K ristianiast ja va- 
^i middelskuvla. Sæmma jag e  valdi 
son middelskuvla-eksamena burid ka- 
rakteraiguim . Dasto læi son oapatæg- 
jen Lagesvuonast, ja  dam aige læi



son m uttora manoiđ fria ja  vagi gyra- 
nasiest Tromsast. (Gvranasiet læ okta 
aleb skuvla, gost si mannek, guđek 
lokkek studenteksameni). Son studeri 
gielaid ja historia. Lagesvuonast læ 
son dal sirddujuvvum  oapatægjen U- 
njarggi.

Isak Mikal Saba læ okta jierb- 
malas olmai. Sust læk stuora addal- 
dag;ak, ja  son læ okta sivo ja  buor- 
re mielalaä olmai, ja  mi sattep mai- 
dai dagjat, atte son læ duottavuođast 
sami usteb. Mi jakkep, atte U njarga 
olbm uk æi sadda gattat, go si vallji- 
jegje su oapatægjen aldsesek. Mi sav- 
vap, atte likko ja  buristsivdnadus cu- 
voši Isak Mikal Saba dam su ođđa 
skuvlapoasta mielde.

Ruošain i læk hallo soattai vuolgget
Ruosarika olbmuk viggek inan- 

ga lakkai bæsaladdat erit soattai 
vuolggemest. Politiak R uošarikast æi 
đarbaš ruoša laga mielde soattai 
vuolgget. Damditi ribmek đai vela 
riggis gavppeoibm ai barnekge Ruoša- 
rikast læt poiitian.

Maidai oapatægjek laak dobbe 
fria soaldat-balvvaiusast, ja sin lokko, 
guđek aigok læt oapatægjen, iæ dai 
stuores Ruošarikast, ja ige sittujuvvu 
nu stuora balkkage. Muttom suokka- 
nes aigi okta olmai oapatægjen, go 
sudnji loppeduvvui 4 rubeia manost.

Maidai Kina oasta soattebierggasid.
K ina iæ dal æska dinggom Tui- 

skalandast 2 m iljon taels oudast ka- 
novnaid ja (3000 inagasinbissoid.

Mailrne alemus varrecokka
læ Mouut Everest H im m elaya varre- 
cielge alde Asiast. Muttom engeias 
oibmak læk dai æska dain alodaga 
mittedam. Dat iæ 8840 meter alo.

Lækgo (lon yuoittam?
Præmieobligationslotteriest læi 

gæssembæive 2be januar. Cuovvovaš 
num m arak vuitte:
Serie 4689 obl-nr. 76 vuoitto 20000 kr.

4782 — 27 — 10000
4123 — 66 — 1000
4942 — 40 — 500
3567 — 19 — 500
1905 — 74 — 500
3333 — 23 — 500
2434 — 1 — 500
1851 — 36 - - 500
2576 __ 44 _ 500
3709 — 28 — 500
3736 — 29 — 500
4911 — 46 — 500

Æ reb daid nam atuvvum  vuoitoi 
læk arvad 100 kruvnasaš vuoitok, mai 
birra mi doaivvop sattet m uittalet 
boatte num m arest

Soatte læ faste.
(Sisasaddijuvvum).

Æ i mange lakai jam e nu  jotte- 
let ja  nu ollo olbmuk go soađest. 
Juokke have, go mon ain logam  daid 
ođđa soattetelegramaid ja guilam, 
man ollo dal vuotten læ gaccam soa- 
đest, de m anna dat m udnji cielgga 
sivvoi.

Dat tnatta læt hirbmos oaiđnet 
soattebaiki, gost si sotte daihe godda- 
šegje gutteg guimidæsek duhati miel- 
de. Davalagat læ min gaskast nuft, 
atte go okta vanas gobm ana ja olb- 
muk bottek erit, de m anna dat saka 
birra buok ja bukta stuora m orraša 
m anga sidi. Mutto maid galggap mi 
jurđašet daina baikin, gost soatte 
dakka gaddid avddem buoremus ja 
đærvvasæm us nuora olbmain. Dobbe 
m atta læk boares agjain ja m anain, 
guđek bacce, hæittekættes moraš sik- 
ke ija ja bæive. Si æi gal satte dam 
vajaldattet goassege. Soađest læ uc- 
can arbmo. Jos vel nuftge heiveši, 
atte du viellja daihe du buoremus us- 
teb læ vagjolam æra riki, ja  heive 
šaddat soatte, de ferttik don soattat 
su vuostai, vaiko son i læk goassege 
dakkam daihe jurdašam  du birra æra 
go dam, mi buorre læ. Dalle i šađda 
daina lagin læk mikkege vieljalaš ra- 
kisvuotta. De orro læmen, dego viđad 
bakkom i lækge Ibm el bakkom. Sav- 
vamest lifci, atte dat ollo bæggotuv- 
vum agalaš rafhe farga boađaši.

W.

Brævva Kvalsuiidast.
Coaskemak ja  m uottaborggak 

algge ouddal juovlaid ja  bistek ain. 
I iæk mange lagaš mærrabivddo, ja 
æige kek dalkekge sukkat favlai. 
Kvalsunda suokkanest lue daid mai]e- 
mus jag id  læinaš manga baikin gruv- 
vabarggo; mutto i læk buorre diettet, 
šađdago dabe boatteaigest stuoreb 
gruvvabarggo.

Gal đat mai guliu, atte m anga 
sajest læ væikke valljit; m utto væik- 
kemalma læ daggar, atte dat farga 
nokka maidai.

Dabe læ sikke ruotalaš, darolaš 
ja engelas ruttariggak, guđek barga- 
tek. Y.

Ollo muotta Lævnjast.
(Sisasaddijuvvum).

M uittalegje dak, guđek legje 
mieđoštæmen daiđ, guđek inanne ba- 
jas Garašjokki juovlaidi, dastgo Læv- 
njalagain læ dal sæmma osko go đol- 
lin judalagain atte m annat buokak 
Jerusalem i bæssaš basidi. N uft man- 
nek dal Lævnjalagak Garašjokki juov- 
labasid doallat.

Dai mieđoštægji farost iæ okia 
poastafievridægje su stuora spirines. 
Son ješ vællai dam stuora spire ræ- 
g ast dego stranga. Son læi væjetes- 
vuođa dilest dam ræisost. Mutto de 
gævai likkotesvuotta ouddalgo ruoktot
oili. Darvvani dat stuora spire muot 

taskalvai, nuft atte i bæssam ješ erit. 
Mutto de læi likko, atte dæivai læm 
okta jierbm alaš cielgos olrnai farroL 
Son oini, atte dal i væ kket æra koan- 
sta go dat, atte goaivvot julgid luo- 
vus, ja rottet spire erit skalvest. D at 
smava spirik gal m annne matkesek, 
æige diettam dam skalvest maidege.

X.

Redaktorai dilalašvuotta
I læga alo nu havskes barggo 

datge atte iæt redaktøran. Duot ja 
dat lokke i liko blađe sistdoalatussi. 
Go blađđe muittala sagaid doalli bir- 
rasin, de ceikket muttomak: »H o ho, 
dam mi diettep ouddal. Æ p mi dar- 
baš dam birra lokkat avisast. Mi ha- 
lidep gullat dam, mi dapatuvva olgo- 
ædnamin.« Go blađđe m uittala uc- 
can daggo birrasin, gost đoallek or- 
ruk, de moittek fastain ærasak dam. 
Si celkek: »Mi, guđek doailak blađe, 
vuorddep, atte dat galgga m uittaiet 
nmidai dapatusai birra, mak šaddek 
min guovllost.« I goassege læk bla- 
đe sistdoalatus juokke iokke miela 
mielde.

Ja  sisasaddijægjek moittek davja 
ređaktøra, jos son i valde buok bit- 
taid sisa. Si eđdok muttomin, ja  
heittek vela doallamest blađe dam 
dafhost.

Æ i si mate arvvedet, man baha 
đat dakka redaktøri, go son fertte 
bigjat sin sisasaddijuvvum bittaid e- 
rit. Son dakka dam lossa mielain. 
Son i daga dain suttadam  varast si- 
sasaddijægjid; mutto son dakka dam , 
go su oamedovdđo i luoite su dakkat 
æra laje. M uttomak fast moittek, go 
redaktøra valdda duom ja đam bitta



sisa. I læk nu bære gukka aigge đam 
ragjai, go *Nuorttanaste« redaktøra 
oagoi gullat, atte jos son vela valdda 
ovtage »H« brævai blađđasis, de aig- 
gok si hæittet dollamest dam blađe.

Min blađđe valdda gitalusain 
bittaid sisa, ja  daddeke læp mige 
ferttim  bigjat muttom  brævaid erit. 
Dat gadda juokke redaktøra lossa 
oasse. Mutto redaktørast læ manga 
have havskes boddok. Son læ ilost 
juokke liave, go son su lanjast læ 
callam ovta bitta, m aid son doaivo 
sadđat avkken ja  havsken lokkedi. 
Son dietta, atte maidai songe lce ser- 
volas bajascuvggitus barggoi. Ja  dat, 
atte son dietta dam, iliodatta su man- 
ga gærde.

„Dat ucca prinsessas.“
(Lasse oudeb numm ari).

Vilhelma boagosti — jidnuset, 
cabbaset ja likkolagat. Son sogjalatti 
oaives ja  cagi]aii glassaraige sisa 
Marte lusa. De doili son cavgga Mar- 
te gidda ja jæ rai sust veia ovta gær- 
de.

De gobmirdasti nieidda su oivi- 
nes ja bijai dam Vilheim radde vuos- 
tai ja cieroi ovta ucca boddos. Vil- 
helm sikkoi su gadnjalid erit ja  lak- 
kodi dam rakis nieida njuoska gieđaid

»Dast mar|i]el galgak don bassat 
dusse m u suokkoid — mu ja du je- 
cad. Don gaigak oagot buorre dile. 
Moai hærvatedne guokta stobo spæg- 
jali- ja  sofaiguim ja  m anga æra cab- 
ba dingaiguim, maid mon iæm vurk- 
kodarn. Don gal saddat ju re  ibmaäi, 
go don oagok oaidnet, man ollo cab- 
bak m ust iæk. Likkogo đon m udnji 
burist Marte?«

»Likkom liui burist. Mon lifcim 
gal saddam jure buoccen, jos don iif- 
cik ærain naittalam . Ikgo don læk 
adnam mieldaid Klarai?«

»Im goassege. Daggo don ik 
læk rivtes gæcest. Mon læm nu ilost, 
go mon o^gom du, daggar ucca prins- 
essaâa, gæst læk nu cabba vuovtak, 
ja  gutte læ alo nu corgga, atte i gal- 
ga oidnut goassege okta boalloge vaii- 
lomen du biktasm.

Son ogudi nieida boagostet, 
dastgo dat cirodi hilljacet su radđe 
vuostai. Dat læi nu buorre, go son 
bæsai vuoii]astet ja  cierrot væhas.

M arte læi alelassi ferttim  jeđđit ærra- 
sid ja  sikkot sin gadnjalid erit. Fak- 
kistaga daiketi son ja  cuoggeli bajas.

»Viihelmacam, itn mon satte. 
Moft dat dasto sadda manaiguim?«

Vilhelma hujostaddai ja  joratad- 
dai gapperes gieđadesguim.

»Gal dat dasa šadda juoga rađ- 
đen. Igo du acce læk muittalam  đuđ- 
nji maidege, Marte?«

Nieidda gæccai su ala ja ige 
fittim jurddaSet maidege dam harrai.

»Mu ædne ja  du acce — aima 
soaige lceva soappam.«

»Hoavredat don dal, Viihelm.«
»Dat læ duotta. Du acce læ 

dusse hujostallain dudnji dam muit- 
talet.«

»Dat i mate læt vejolas? Du 
ædne i lifci galggam riebm at dam 
jurdaset. Dastgo 111011 đieđam, atte 
acce i lifci jes goassege dam mail- 
mest jurdasam  naittalet fastain.«

»Vuoi gula đal, Marte. Mon im 
divte du guoddalet 11111 ædnam ala. 
Don oagot arvvedet, atte dat læi du 
acce, gutte algo dagai. Ja  son i læk 
mikkege boares olbmai — iila bagje- 
les 40 jag e  — ja mu ædne læ mai- 
dai daggo baikid. Ja  gal don jes arv- 
vedak, atte okta nieidda i satte dævd- 
det aka saje, vaiko son veia lægege 
doaimalas ja vissal. Ja æmgo moai 
galga uđnot m 011110 vuorrasidi dam 
mađe væhas likko.

Ja  son sikkoi daid mai]emus 
gadnjalid Marte calmin erit, ja  man 
havske dat i læm, go son dal cume- 
sti su. Dat cumma, mi muittali ollo 
æmbo sodno vaim ojurdagid go sodno 
sanid.

De bijai Marte goabbasak gie- 
đaides su olgi ala ja celki:

»Dal oagok don m annat Mutto 
Vilhelmacam, ik don dieđe, man sag- 
ga .mon alo læm rakistam  du; mutto 
dam 111011 im læk dattom dovddastet, 
im ovta gærde aldsimge. Ja mon iæm 
alo vastedam dudnji nu oanekagat ja 
hæjos mielast, dainago mon jakkim , 
atte don adnek mielaid Klarai. Mutto 
dal jakkam  mon, atte don rakistak 
mu, Vilhelmacam. Vilhelmacam, dat 
læ oalle cabba mailbme, gost uii æl- 
lep.«

Greppesmielalagvuotta rakis- 
yuođa assin.

Jos naitusvuođa dille galgga sad- 
dat likkon ja  buristsivdnadussan æd- 
nam alde, de fertte dat vuođđoduv- 
vut rakisvuođain. Mutto mangas mæn- 
nodek dam ase harrai đaggar geppes- 
mielalag lakai, atte dat læ cielgga 
arkke jurdaset đam birra.

Loppadaddam , mi berreši læ t 
okta daina đivrrasæm us aššin ædnam 
alde, adnnjuvvu m anga olbmuin duš- 
še læikastallamen. Ašše dasa, atte 
m anga olbmu vagjolek ællem cađa 
cuvkijuvvum  vaimoin, duššaduvvum  
doaivoin ja  likkotesvuođain, læ davja 
dat, atte olbmuk bettek sin, gæsa si 
legje loppedam rakisvuođaloppadusa.

Jukki, mielatemi ja  bahadakki 
gaskast gavdnujek gal ollok, gæk sat- 
t.ek muittalek, atte likkotes rakisvuot- 
ta læi stuoremus ašše dasa, atte sig- 
jidi gævai nuft,

Sikke gođin ja garddem in gavd- 
nujek ædnagak, gæina vailo dat duot- 
ta ællemlikko, dainago si naittalegje 
rakisvuođataga.

Dam ællemest læ maidai oidnu- 
juvvum  m anga gærde, atte olbmuk 
naittalek dušše riggodaga diti; mutto 
daggar naittaiæbm e i satte adđet olb- 
m uidi duotta ja bistevaš ællemlikko 
naittusvuođasŧ.

Man davja i læk okta bardne 
daihe nieidda bcettam dam, gutte læi 
loppeđam sudnji oskaldesvuođa gidda 
jabm en ragjai ja naittalam  ovtain æ- 
rain dušše riggodaga diti. Mutto rig- 
godak i satte guđege lakai adclet olb- 
muidi clani vaimolaš rakisvuođa, man 
tag a  i gavdnu likko naittusvuođast.

Man olok æi kek čuggom Hær- 
ra basse altar oudast ja šaddarn gie- 
lestet sikke Ibm ela ja særvvagoddi 
dam lakai, go si njalm in gal læk 
duođaštain, atte si rakistek gutteg 
guiomesek, m utto sin vaibmo læ biet- 
talam.

Man lossat šadda dat sigjidi
vasteđet, guđek adnek daggar geppes- 
mielalašvuođa dam divrras ja  mavso- 
laš aše harrai.

Muite dam, nuora bardne ja
nieidda, atte jos don ik ane avvera
rakisvuođa lagast, de čuovvo du væl- 
takætta rangaštus dabe ælededin!

Dat læ fastes mænnodcebme atte 
bættet su loppadaddam  guoimes, dai- 
nago don daggo bokte sattak dušša- 
det ovta olbmu ællemlikko.

Dat læ buoreb cuovvot su moar- 
ses daihe irgges havddai, gost dam, 
ællem gillamušak nokek, go atte mæn- 
nodet nuft, atte dat nubbe šadda æl- 
let likkotes ællema, obba ællama ilo
ja  sistdoalotaga.

Damditi, ale ane geppesmielalaš- 
vuođa rakisvuođa aššin. Don ik dov- 
da ječad goassege likolaggan dain 
mænnodæme bokte.

R e d a k t ø r a :  A. Larsen.


